
TOLOSA�

Gipuzkoako Haur
Kantari Jaialdia, gaur
Leidor aretoan
175 haurrek abestuko dute 16:30ean
hasiko den azken ekitaldian�6

Enpresa berriak sustatzeko haztegia
inauguratu dute paper eskolan
TOLOSA�Paper eskolan kokatzen den egoitzan inauguratu zuten
atzo Tolosaldeko enpresa haztegi berria; bertan izan ziren 
Jokin Bildarratz eta Pako Ceña paper eskolako zuzendaria�2

E. EZEIZA

Naikari Galarraga bihar Olaederran ariko da dantzan. HITZA

NNAAIIKKAARRII  GGAALLAARRRRAAGGAA�DANTZARIA

«Euskal dantzan
gizonezkoak
izan dira beti

garrantzitsuak»   
VILLABONA�
Amasarra bihar
ariko da Aukeran
taldearekin

‘BIDEAK’�Lana
«Euskal Herriko
hainbat bidetan
oinarritzen da»�5

TOLOSA�

Gaur Tolosako Musika Banden
Bigarren Alardea egingo dute
Getariako, Zumarragako eta Sakanako bandak ariko dira,
Tolosakoarekin; 19:30ean kontzertua Plaza Zaharrean�3

Aukera zabala herrian
bertan

EEnnpprreessaa  bbeerrrriiaakk  
ssuussttaattzzeekkoo  hhaazztteeggiiaa

ESTI EZEIZA

Atzo inauguratu zuten Tolosal-
deko Enpresa Haztegi berria,
hau, Tolosako paper eskolaren
egoitzan kokatzen da.Hori dela
eta, agerraldian akordioa sina-
tu zuten Tolosaldea Garatzene-
ko lehendakari den Jokin Bil-
darratzek eta Pako Ceña Paper
eskolako zuzendariak.

Tolosaldean garatzen diren
ekimen desberdinen ezauga-
rriak eta  kanpotik erakar di-
tzazketen proiektuak kontuan
hartuta, lau modulo edo bule-
go ipini dituzte. Baina handitze-
ko aukera dagoela adierazi
dute Tolosadea Garatzeneko-
ek. Enpresa zentroan kokatze-
ko zenbait ezaugarri bete be-
harko dituzte eskatzaileek. Ho-
rietako bat da, eskualdearen
garapenerako interesa izan be-

TOLOSA�EKONOMIA

Atzo inauguratu zuten paper eskolan kokatua dagoen
egoitza; eskualdeko sustatzaile berriak aintzatetsi zituzten

Jokin Bildarratz eta Pako Ceña akordioa sinatzen. E. EZEIZA

behar duten eskualdeko mi-
kroenpresa nahiz banan-bana-
ko sustatzaileei enpresa berria
kokatzerako orduan erraztasu-
nak ematea» da.

Paper eskolan kokaturiko
zentroan gehienez hiru urtetan
egon ahal izango dute, epe ho-
netarako sinatuz alokairu hi-
tzarmena.

Sustatzaile berriak

Inaugurazio ekitaldiarekin ba-
tera, 2006. urtean sortu ziren
enpresa ekimen berriak omen-
du zituzten. Hala, oroigarri bat
eman zieten joan den urteetan
sortu diren lantegietako ordez-
kariei. Lehendabizikoa Pako
Buenori eman zioten, honek
2002an sortu zuen Iparcal gal-
daragintza enpresa, Tolosal-
dea Garatzenen laguntzarekin.
Orduan, bera eta beste bat hasi
ziren lanean 100m2ko lokal ba-
tean. Egun berriz, 30 lagun in-
guru ditu bere agindupean eta
hiru pabilioi.

Luzaturiko datuen arabera,
azken hamar urteetan, hau da,
Tolosaldea Garatzen sortu ze-
netik,290 enpresa berri inguru
sortu dira eta 580 lanpostu To-
losaldean. Gainera, eskualde-
ko enpresen %93ak 10 langile
baino gutxiago ditu.

2 tolosaldeko eta leitzaldeko hitza
LARUNBATA, 2007ko martxoaren 31 TOLOSALDEA

Aberri Eguna
2007
2007ko Aberri Eguna dela eta,
Ezker Batua Berdeak taldeko
Batzen korrontearen izenean
zera adierazi nahi dugu:Oztopo
guztien gainetik, bake eta nor-
malizazioaren aldeko apustu
irmoan jarraitzen dugula. Ho-
rrek, ondorioen artean, indar-
keriarik gabeko etorkizune-
rantz eramango gaitu, non Eus-
kal Herri anitza aitortua izango
den, non ezker eraldatzailea-
ren gehiengo politiko eta sozia-
la ahulenen alde behin betiko
hedatua izango den.

Esentzia identititarioei mu-

GGUUTTUUNN@@KK�

zin egiten diegu. Nazioaren
eraikuntza sozialak baino ez
gaitu mugitzen,ezkerreko ikus-
pegia. Eta honekin batera, Eus-
kal Herriko ezker ezberdinen
sektore abertzale eta euskal-
zaleak batzearen ideiarekin
bat egiten dugu, elkarrengana-
ko aitortzatik sentsibilitate ez-
berdinen elkarbizitzarantz; au-
todeterminazioan, ekosozialis-
moan eta aniztasunean bat
egingo lukeen espazio politiko-
rantz, bukatu gabeko edota
gaizki itxitako eztabaiden sin-
tesi historikoa izango litzateke-
enerantz, alegia.

Aurrean dugun Aberri Egun
honetan, halaber, bi Estatu eta
hiru esparru administratibo-

juridikok zatitzen duten Euskal
Herriaren aniztasuna aintzat
hartzen duen espazio politiko
baten alde hausnarketa egitera
dei egiten dugu. Bertan, ezber-
dinak ezezik, kontrakoak diren
sentsibilitate nazionalak bizi
direla gogoan izanik, guztiak
ere ordea, propioak; eta Nafa-
rroako errealitatea entitate po-
litiko subirano bezala aitortuz.
Espazio politiko horrek, agian,
EAEko, Nafarroako eta Iparral-
deko entitateen gizarteek be-
raien etorkizuna aske erabaki-
tzeko ibilbidea kudeatu behar-
ko du, esklusiorik gabe,
bortxarik gabe. Are gehiago,
gizartea, alderdiak eta erakun-
deen arteko harreman demo-

�izena eta herria adierazi; HITZAk gutunak mozteko eskubidea du

kratiko eta partehartzailea
sustatu beharko du.

Helburu benetan zail baina
itxaropentsu hori erdiesteko
ETAri dei berezia: Irlandakoari
eutsi eta indarkeriaren estrate-
gia antzua ahaztu, herri hone-
tan puri-purian diren proze-
suak garatzen utziz, berau eta
gainontzeko guztiak.

Iraganaren mamuak uxatze-
ko, goazen amaigabeko ezta-
baidak azkentzera, frenetismo-
en gainetik, inkomunikazioa-
ren luebakiak estaltzera. Has
gaitezen pentsatzen Aberri
Egun bateratua ospatzeko ka-
paz den gizarte heldu batekin.

IÑAKI SALDAÑA (BATZEN 

TALDEAREN IZENEAN)�TOLOSA

Miztoa 
lehiaketa 
izango da gaur
estreinakoz

AMEZKETA�

Herriari buruz duten
ezagutza erakutsi 
beharko dute 
amezketarrek

ERREDAKZIOA

Udaberrian sartzea aitzakia-
tzat hartuaz eta martxoaren
bueltan egin ohi duten beza-
la, festa egun bat antolatu du
gaurko Amezketako Gazte
Taldeak.

Berrikuntza bezala I. Miz-
toa lehiaketa izango da.
ETB1eko Mihiluze lehiaketa
oinarritzat hartuz, amezketa-
rrek herriari buruz zenbat
dakiten erakutsi beharko
dute. Aldi berean, nor bere
buruaz eta besteetaz modu
onean barre eginten ikaste-
ko lehiaketa ere izango da.
Antzolatzaileen esanetan,
«herritik herriarentzat egi-
na».

Izena eman nahi duenak,
herriko tabernetan ditu ze-
rrendak. Hala ere, egunean
bertan ere izango da aukera.
Bestalde, irabazle eta parte-
hartzaileentzat hainbat sari
izango dira. Ikusleentzat be-
rriz «barre terapia» moduko
bat izango da. Lehiaketa zaz-
pietan hasiko da, eta herriko
frontoian izango da. Dena
den, aurretik giroa pixka bat
berotzeko triki-poteoa egin-
go dute herriko kale eta ta-
bernetatik barrena. Nor-
gehiagokaren ondorenera-
ko, 21:00etarako, zahagi
sagardo afaria antolatu dute.
Otartekoak bertan erosi ahal
izango dira, «prezio onean».
23:00etatik aurrera berriz,
kontzertuek hartuko dute le-
kua. Aurtengoan, Ermuatik
datorren LPC (Luchando
Para Cambiar) taldea eta es-
kualdeko Unsain Anaiak
izango dira.

har duten zerbitzu anitzeko en-
presak izatea. Turismoarekin,
ingurugiroarekin, aisialdiare-
kin, ikerketa ... ekin zerikusia
dutenak.

Ekimen honen helburua To-
losaldea Garatzeneko ordez-
kariek adierazi bezala, «zerbi-
tzu alorrean enpresa ekimen
berriak garatzeko kokagunea



TToolloossaakkoo  MMuussiikkaa  
BBaannddeenn  22..  AAllaarrddeeaa
eeggiinnggoo  dduuttee  ggaauurr

IÑIGO TERRADILLOS

Tolosako Musika Bandak anto-
latuta eta Usabal sagardote-
giak, Kutxak, Tolosako Udalak
eta Bonbereneak lagunduta
Tolosako 2. Musika Banden
Alardea izango da gaur.

Tolosako Musika Bandak
«ilusio handiz» prestatu du
gaurko ekitaldia. «Aurreko edi-
zioak, duela sei urte, entzulego
aldetik eta emaitza artistiko al-
detik arrakasta handia izan
zuela ikusita, berriro antolatze-
ra animatu gara», diote Banda-
koek. Kasu honetan Getariako
eta Zumarragako Musika Ban-
dak eta Haize Berriak Sakana-

KULTURA�

Lau musika bandek hartuko dute parte; 18:30ean kalejira
egingo dute eta 19:30ean kontzertua Plaza Zaharrean

Tolosako Musika Banda. HITZA

ko musika elkartea (Altsasua)
izan dira gonbidatu dituzten
bandak.

Egitarauari dagokionez, ho-

tolosaldeko eta leitzaldeko hitza

Oso gogorra
izan da
Horixe zioen Tolosako alka-
teak azken osoko bilkuran.
«Benetan oso gogorra izan
da». Oso gogorra izan da to-
losarrentzat ikustea nola be-
harrezkoa zen egoitza bat 
—itxoiten daudenen zerren-
dak ederki asko erakusten
du bere premia— itxi egiten
zutela arrazoi politiko-ekono-
mikoengatik.

Bereziki gogorra izan da
familiakoentzat ikustea nola
beraien aitona-amonak ma-
letak bezala tratatzen zituzte-
la. Gogorra baino gehiago lo-
tsagarria izan da konturatzea
gure ordezkari politikoek in-
formazioa ezkutatu zigutela
eta gezurra esan zigutela. Eta
lotsagarriaz gainera, irainga-
rria ere izan da ikustea nola
gure ordezkariak Diputazio-
aren exijentzien menpean ja-
rri diren, beraien herritarren
interesak defendatu beha-
rrean.

Gogorra izan da, nola ez,
progresismoaren aldeko bo-
toa eman dugun herritarrok
ikustea nola bultzatu duten
gure ordezkariek egoitza pri-
batu baten aldeko jarrera, ja-
kinda horrek nabarmen mu-
rriztuko duela zerbitzuaren
kalitatea eta alternatiba ho-
beagoak eta publikoagoak
badaudela.

Gogorra ez ezik, harriga-
rria izan da herriaren ge-
hiengoarentzat ikustea zera:
Udalak behin eta berriro
adierazi izan duela guk aur-
kezten genituen zerrendak
ez zirela benetakoak, puztuta
zeudela; eta, orain, erabaki
dutela 127 plazako egoitza
egitea, 65ekoa bota eta gero,
beharrezkoa ez zelako.

Plataformaren ordezka-
rientzat gogorra baino ge-
hiago etsigarria izan da ikus-
tea udal politikariek, arra-
zoiak falta eta, deskalifika-
zioaren bide erraza hartu du-
tela, plataforma honek kon-
fesa ezin diren interes politi-
koak dituela salatuz. Horrek
erakusten digu, beste behin,
gure ordezkari politikoen
maila eskasa.

Eta alkate jauna, jakin eza-
zu gai hau gogor egingo zai-
zula aurrerantzean ere. Izan
ere, hauteskundeekin edo
hauteskunderik gabe, guk
lanean jarraituko dugu, gu-
txienez Euskal Herria plazan
genuenaren pareko geronto-
logiko baten alde, hau da, ka-
litatezko eta hiriguneko egoi-
tza publiko baten alde.

MANU LEUNDA ETA MARIJO

GOENAGA GERONTOLOGIKOAREN

ALDEKO PLATAFORMAREN

IZENEAN�TOLOSA

KULTURA SAILAK DIRUZ LAGUNDUTAKO HEDABIDEA

Mikel Urdangarin eta
Omargia gaur, Zerkausian

MUSIKA�

22:00etatik aurrera izango da kontzertua

I. TERRADILLOS

Saharari buruzko jardunaldien
baitan, gaur kontzertu berezi
bat antolatu dute Zerkausian,
22:00etatik aurrera.Hain zuzen
ere, saharar eta euskal doiunez
gozatzeko aukera izango da,
Omargia talde sahararraren
eta Mikel Urdangarin eta Kir-
men Uriberen eskutik.

Mikel Urdangarin eta Kir-
men Uriberen kasuan, Portu-

koplak izeneko lan berria aur-
keztuko dute gaurko saioan.
Kirmen Uribek itsas kanten eta
poemen antologia pertsonal
bat egin zuen pasa den urtean
eta Elkar argitaletxean plazara-
tu, ahozko tradizioko piezak
eta euskal idazleen idatziak uz-
tartuz, tartean bertso ederrak
ere badirela. Orain, ikuskizuna
prestatu dute lan hori oinarri
hartuta, eta bikotean ari dira
aurkezten.

Arrautzaren
Festan 450 
lagunek eman
dute izena 

GASTRONOMIA�

ERREDAKZIOA

Eskualdetik,Euskal Herri oso-
tik eta Euskal Herritik kanpo
ere jende ugarik eman du ize-
na dagoeneko apirilaren 5etik
8ra izango den Arrautzaren
Festarako. Hain zuzen ere, 450
lagun baino gehiagok eman
dute izena.

Bestalde, askok hala eska-
tuta, antolatzaileek menu be-
rezi bat egingo dute haurren-
tzat, 10 euroren truke.

Arrautzaren Festaren me-
nuaz gozatzeko, aurrez lekua
hartu behar da, 943 318608
zenbakian edo erreserba@lo-
gika.es helbidean.

Arrautzekin eginak. HITZA

nakoa izango da: 18:30ean ka-
lejira egingo dute Triangulotik,
(Getaria eta Sakanako bandak
Alde Zaharrera abiatuko dira,

Zumarragakoa zezen-plaza al-
dera eta Tolosakoa Gernikako
Arbola aldera). 19:30ean, be-
rriz, kontzertua izango da plaza
Zaharrean. Sakanako musika
elkarteak Kumbayah Varia-
tions, Aires Vascos nº2 eta Al-
tsasu eskainiko ditu; Zumarra-
gako Bandak Traner (pasodo-
blea), Kresaletan (preludio) eta
Zaporozsky; Getariako Bandak
Viva el Rumbo eta Mary Pop-
pins; eta Tolosakoak Calahorra
(pasodoblea) eta James Bond
007. Azkenik, guztiek batera,
Feliciano Beobideren Ia zarrak!
(Tolosa CFri eskainitako obra)
interpretatuko dute, Luis Mari
Gartzia Artetxe Tolosako Musi-
ka Bandaren zuzendariak zu-
zenduta.

Kontzertua amaitu eta gero,
lau musika bandak anaieratze
afarian elkartuko dira, Usabal
sagardotegian hain zuzen ere.

Harremanak sendotuz

Tolosako Musika Bandak anto-
laturiko alarde honekin «ban-
den arteko harremanak sendo-
tzea eta Tolosako publikoari
musika ekitaldi berezia eskain-
tzea» izan dela helburua azal-
du dute.



AAuukkeerraa  eettaa  kkaalliittaatteeaa,,  hheerrrriiaann  bbeerrttaann

IMANOL GARCIA

Eguraldiak besterik esan
bazuen ere, orain hamar
egun sartu ginen udabe-

rrian. Eguraldiak zeresan han-
dia du dendetara joan eta zer
arropa eta oinetako jantziko di-
tugun aukeratzerakoan. Dago-
eneko dendek beraien erakus-
lehioak hornituta dituzte uda-
berri-uda garaiko produktue-
kin, baina oraindik erosleak ez
dira hainbeste ausartu jantzi
eta oinetako berriak erostera.
Hala ere, oporretara joateko
edo ezkontza eta jaunartzeta-
rako dagoeneko erosten ari di-
renak ere badira.

Udaberriarekin batera kolo-
re argiak etortzen direla dio
Tolosako Berezi jantzi dendako
Milagros Corralek. «Kolore ar-
giez gain, zuriak eta beltzak ere
asko saltzen dira», dio. Tolosan
asko erosten den kolorea urdi-
na dela ere gaineratzen du.
Udaberrian eta udazkenean
janzten diren arropak antzeko-
ak badira ere, koloreak ezber-
dintzen ditu bi urtaroak. Hosto-
ak erortzen direnean kolore
iluna nagusitzen dira eta ze-
laiak loratzen direnean, berriz,
argiak.

Arinak, baina babesteko

Arropa motari dagokionez, sa-
soi-artekoak erosten dira
orain. «Trajeak txaketarekin
eta udako parkak, adibidez»,
dio Corralek. «Arropa arinak
dira, baina babesten dutenak
ere. Udako ere ondo etortzen
dira. Abuztuko gau batzuetan
ondo etortzen dira horrelako
arropak». Lehen alkondarak
gehiago saltzen baziren ere,
egun kamisetak eta brusak
erosten dira gehiago. Galtza pi-
ratek ere harrera ona dute.

Negua ez da izan arropa
dendentzako oso egokia. «Jen-

MODA�

Udaberriarekin batera arropetan kolore argiak nagusitzen dira; oinetakoetan 
bailarinak eta metal kolore eta apaingarriak nabarmentzen dira 

Bailarinak eta metal koloredun oinetakoak nagusituko diura denboraldi honetan. I. GARCIA

deak udazkenerako zuena era-
bili du neguan ere», dio Corra-
lek. «Neguan zehar hotzaren-
gandik babesteko baino, eros-
teko gogoa zuelako erosi du
arropa». Udaberri hasieran
ohikoak dira ezkontza eta jau-
nartzetarako jantziak eskura-
tzea. «Apirilean eta maiatzean
asko mugitzen da horrelako
ekitaldientzako arropa. Festa-
rako jantziak izaten dira, disti-
ratsuagoak, parpaila gehiago-
rekin...». Berezi arropa dendan
44tik 64ko neurri bitarteko jan-
tziak saltzen dituzte. «Bezeroek
eskertzen dute beste neurrie-
tan topa daitezkeen jantziak
neurri hauetan ere izatea. Au-
kera zabala topatzea eskertzen
dute», azaltzen du Corralek.

Herrian bertan erosteko au-
kera egiteko mezua ere zabal-
tzen du Berezi dendako jabe-
ak. «Tolosan jendeak behar
duen guztia aurkitu daiteke,es-
kaintza oso zabala dago». Eta
gauza bat nabarmentzen du,
batez ere: «Jendeari tratu per-

4 tolosaldeko eta leitzaldeko hitza

Sasoi arteko arropak daude erosgai dendetan. I. GARCIA

tsonalizatua ematen diogu. Be-
zero bakoitzari behar duen
denbora eskaintzen diogu eta
hori biltegi handietan ez duzu
aurkitzen».

Mezu horrekin bat egiten du
Lizarribar zapata dendako Lei-
re Usandizaga Lizarribarrek.
«Donostialdetik jendea etor-
tzen da, arreta euskaraz egiten
diogulako. Giroarengatik, Tolo-
sara larunbat goizean etortzen
dira eta erosketak egiteko
aprobetxatzen dute». Hori bai,
bezeroak askotan aparkatu
ezinik dabiltzala dio.

Erosotasunaren bila

Oinetakoei dagokionez, indar
askorekin datoz bailarinak,
hau da, eskote handiko eta
zola txikiko zapatak. Metala da
berritasun nagusia, bai kolore-
aren aldetik eta baita oinetako-
en apaingarri modura ere.

Udaberriarekin bat sanda-
lien garaia iristen da. Emaku-
mezkoek zein gizonezkoek
erosten dituzte. Gizonezkoek
sandaliak erostearena orain
gutxiko kontua da. Egun, auke-
ra anitza dago, Usandizagak
zehazten duenez.

Lizarribar dendan garbi
dute jendea kalitatearen bila
joaten dela eta hori eskaintzen
dutela. «Haize kamara duten
sandaliak erosten ditu jende-
ak», dio Usandizagak. «Eroso-
tasunari begiratzen diote eta
guk gomendio hori egiten dio-
gu». Beste oinetako mota ba-
tzuetan ere haize kamara iza-
tea aintzat hartzen dela dio.
«Gainera, behin erosita, hu-
rrengo urtean ere errepikatu
egiten dute».

Ezkontzetarako eta jaunar-
tzetarako prestaketa garaia
den honetan, oinetakoek ere
bere lekua dute. «Denboraldia-
ren hasieran aukera gehiago
izaten da eta jendeak aprobe-
txatzen du gerorako erosteko».
Aste Santuan oporretan joan
behar dutenek ere oinetako
erosoak eskuratzen dituzte
egun hauetan.



«Euskal dantzetan gizonak
izan dira garrantzitsuenak»

NEREA URBIZU

Naikari Galarragak 6 urte da-
ramatza Aukeran dantza kon-
painiarako dantza egiten eta
ikasten (Amasa, 1987). Inge-
niaritzako ikasketekin batera
dantza egiten du. Bihar Villa-
bonan Euskal Herriko dantza
talderik onenetarikoan amasar
hau ikusteko aukera izango da.
‘‘BBiiddeeaakk’’::  zzeerrttaann  ooiinnaarrrriittzzeenn
ddaa  ddaannttzzaa  eemmaannaallddii  hhaauu??
Euskal Herriko bide desberdi-
netan oinarritzen da. Bizitzako
bideak daude; emanaldia tau-
padekin hasten da, bizitzare-
kin. Guztira 10 bat dantza izan-
go dira, ordu eta laurdeneko
saioan: Guda, Akrosport...
GGaarraaiikkiiddeeaa  ttrraaddiizziioonnaallaarreekkiinn..
Bai. Dantzak tradizioan daude
oinarrituta. Akrosport dantza
sartu da aurten ere: garaikidea
gorputzeko mugimenduetan
ikusten da eta tradizionalean
hemengo egiturak. Azken dan-
tzan dantzatzen dugu 8 dantza-
riek, eta erdiak modu tradizio-
nalean egiten du, eta besteek
lurrean eta besoekin bakarrik.
Oso bitxia da. Hor bereizketa
oso ondo ikusten da: Xingola
da dantza, eta gomak ere era-
biltzen ditugu.
AAuukkeerraann  kkoonnppaaiinniiaann  ddeennbboorraa
aasskkoo  ddaarraammaazzuu..
14 urterekin sartu nintzen, eta
6 urte egingo ditut udan. Villa-
bonako Solano musika eskolan
Edu Muruamendiarazekin
ikastaro bat egin nuen, eta
asko gustatu zitzaidan. Lehe-
nago Zizurkilgo Bukalaien ibili
nintzen, eta gero Oinkari dan-
tza taldean. Muruamendiara-
zek Aukeran dantza taldean
hasteko proposamena egin zi-
dan (hala egiten dute; begiratu
eta aukeratu),eta hasi egin nin-

Aukeran dantza konpainia bihar izango da 22:00etan 
Olaederran, tradizioa eta garaikidea uztartzen

NNAAIIKKAARRII  GGAALLAARRRRAAGGAA�DANTZARIA

HITZA

tzen, entseguetara joaten eta
haien gustukoa ote nintzen
ikusten. Handik urte erdira, ur-
tarrilaren 17an Getarian lehe-
nengo saioa egin nuen.
AAllddeeaa  ddaaggoo  eennttsseegguueettaann??
Bai: serioagoa da, bai denbo-
raz eta baita izatez ere. Hiru or-
duz aritzen gara, hastean bitan
edo hirutan. Gainera, Aukera-
nen oholtza gainean oso dan-
tzari gutxi gaude, taldea txikia
da, eta bakarrik dantzatzea

egokitu egiten zaizu: horri bel-
durra ere bazaio. Ikasteko
erraztasuna eta seguridadea
badut, baina eskenatokian ba-
karrik egotearena ez zait hain
erraza egiten: ardura eta pre-
sio gehiago dago. Ondo eran-
tzun nahi izaten da dantza egi-
teko orduan...
ZZeerr  mmoodduuzz  AAuukkeerraanneenn  mmuuttii--
lleenn  ppaarrttee--hhaarrttzzeeaa??
Beti ondo datoz, ez direlako so-
bratzen, baina Aukeranek
abantaila dauka, dena koreo-
grafia delako, berdin du dan-
tzaria neska edo mutila izatea.
Neskok abantaila daukagu ho-
netan: euskal dantzetan gizo-
nezkoak dira garrantzitsuak,
nesken papera txikia da.
FFeesstteettaann  ‘‘FFaannddaannggooaa’’  ddaann--
ttzzaattzzeenn  dduuzzuunneettaakkooaa  aall  zzaarraa??
Bai, beti gustatu zait [kar,kar].
Oso gustuko dut dantzatzea:
asko laguntzen dit.

Erniobea ikastetxeko 
Euskara Asteari agur

VILLABONA�EUSKARA

Euriak ez du lagundu, baina ekitaldiak 
arazorik gabe kiroldegian egin zituzten 

N. URBIZU

Euskararen Asteaz gozatu
dute Erniobea ikastetxeko
ikasleek. Aste osoan zehar
euskararekin eta euskal kul-
turarekin loturiko ekitaldiak
antolatuta zeuden, eta atzo
eman zioten amaiera, herri ki-
rolak eta euskal jokoak egi-
nez.

Balantzea egiterako orduan
ez dute irakasleek eguraldia
ahaztu, «euria izan baitugu, ez
digu batere lagundu, eta hain-
bat ekitaldi kanpoan egiteko
asmoa genuen, baina kirolde-
gian egin behar izan ditugu».
Ekitaldiak, bestela, «egin dira
eta berezia izan da».

Ostegunean Ane Albisuren
hitzaldia izan zen, dantzari bu-

ruz hitz egiten eta arropen sin-
bologiari buruz. «Hauen bila-
kaera ere aztertu zuen, argaz-
kiak ere ikusi genituen... Gero,
Oinkariko dantzarien eta dan-
tzari ohien saioa izan ge-
nuen».

Atzo, berriz, Amaia Agirre
eta Mantxirekin bertso saioa
egin zuten bertso eskolan
daudenek eta bertsolaritza
ikasgaia aukeratu duten ikas-
leek. Tarteka, eskualdeko
euskararen eta euskal kultu-
raren alde egin duten pertso-
naien argazkiak ere izan ziren
ikusgai: Otaño, besteak beste.

Herri kirolak eta euskal jo-
koak izan ziren bukatzeko, so-
katira batekin amaituz. 8 joko
ezberdin izan ziren, zein baino
zein erakargarriagoa.

Artzain jokoan: txistu kopuruak norabidea aldatu egiten du. N. U. 

DDII--DDAA  BBAATTEEAANN�

Dantza bat. Banakoa.
Gorputz atal bat. Aurpegia.
Dantzatzeko neska ala
mutila? Mutila.
Tradizioa ala garaikidea.
Tradizioa.
Mugimendu bat. Murrixka.
Dantza ez bada. Antzerkia.

Jende-proban indarra eta abiadura izan ziren beharrezkoak. N. U. 



LLeeiiddoorr  AAnnttzzookkiiaann  bbuukkaattuukkoo  ddaa
GGiippuuzzkkooaakkoo  HHaauurr  KKaannttaarrii
JJaaiiaallddiiaa,,  117755  ppaarrttaaiiddeerreekkiinn

ASIER IMAZ

Gaur amaituko da Gipuzkoako
Haur Kantari Jaialdia Tolosako
Leidor Antzokian. Ekitaldia
16:30ean hasiko da parte-har-
tze handiarekin, izan ere, guzti-
ra 175 haur izango dira kan-
tuan, euren musika laguntzai-
leekin. Gipuzkoako hainbat
ikastetxetako ikasleek «gure
betiko kantuak errepasatzetik
hasi eta oraingo berrietarako
zubi lana» eskainiko dute. Tar-
tean sorturiko kanturen bat
entzuteko aukera ere izango
dela jakinarazi dute Euskal

TOLOSA�KULTURA

16:30ean hasiko da gaur ekitaldia eta haurrak taldeko, bikoteka zein 
banaka ariko dira lehengo eta oraingo euskal abestiak kantatzen

Azkoitian egin zen Haur Kantarien Jaialdiko lehen saioa. HITZA Kantuzaleen elkartetik, «eus-
kal kantagintzak geroa berma-
tua duela erakusteko».

Gipuzkoako Haur Kantari
Jaialdiaren lehen saioa Azkoi-
tian antolatu zuten hilaren
17an. Bigarrena eta amaiera-
koa Tolosakoa izango da eta
orain arteko erantzunarekin
gustura agertu dira Euskal
Kantuzaleen Elkartekoak,
«aurten izan duen harrera ona
azpimarratu nahiko genuke».
Hau esanda, « jendea kantu
giro arratsalde eder bat pasa-
tzera gonbidatzea besterik ez
zaigu gelditzen beraz ».

LANA
Sukaldaria. Villabonan
sukaldari bat behar da.
Interesatuak deitu dezatela
ondorengo telefonoroa: 
943 69 19 33.

SALGAI
Pisua. Leitzan pisua salgai,
bizitzen sartzeko prest. 150.000
euro. 686 69 10 87.

iragarki laburrak� TTOOLLOOSSAALLDDEEKKOO
HHIITTZZAA..IINNFFOO

Eztabaida. «Zer iritzi duzu
Voith-Gorostidi etxebizitza
tasatuen inguruan?».
Sartu gure web orrian eta
eman zure iritzia gai honi
buruz bai eta
Tolosaldekohitza.info
webguneak eskaintzen
dizkizun beste hainbat
gairen inguruan.

�

Hipodromoko
astoa Zumadi
eskolan
Asier Imaz�Asto bat hipodro-
moan ipuin kontaketa entzun
eta ikusi ahal izan zuten Amez-
ketako Zumadi eskolako ikasle,
guraso nahiz irakasleek, atzo
arratsaldean. Haurren marraz-
kiak ere ikusgai izan ziren ber-
tan. Anbrosio jostailu konpon-
tzaile ohiak, asto bidaiariaren
laguntzaz, ipuinak kontatu ziz-
kien gerturatu zirenei. Batek
baino gehiagok barre egin ba-
zuen ere, izan zen astoarekin
beldurtuta alde egin zuenik
ere. Honela aurtengo Kultur
Asteari bukaera eman zioten
Amezketan, arrakastatsua izan
zen ekitaldiarekin. A. IMAZ

AMEZKETA�KULTURA ASTEASU�

Ezker
Abertzalearen
argazkia
Asteasuko ezker abertzaleak
bihar, 12:00etan, argazki bat
aterako du Andazarraten
(euriarekin, frontoian). Hau-
teskundeetan ezker abertza-
lea egon dadin eskatzea eta
programa aurkeztea da age-
rraldiaren asmoa. Asteasuko
ezkerreko abertzaleei deia
egiten die parte hartzeko.

ANOETA�

Alkartasunako
bazkide ohien
aldeko meza
Ohitura denez, Anoetako Al-
kartasuna jubilatuen bilto-
kiak eskatuta, Jesus Alonso
eta Felix Aranalde bazkide
ohien alde meza egingo da
bihar 12:30ean herriko pa-
rrokian.

PILOTA�

Behar-Zanak
asteburuan ditu
partidak
Gaur Behar-Zanako benjami-
nek eskuz binakako partidu
bat jokatuko dute Tolosalde-
ko IV. Pilota Topaketetan, goi-
zeko hamarretan Tolosako
Batzokiko pilotalekuan. Etzi
goizeko hamaiketan, euriak
baimentzen baldin badu,
errebote partidu bat jokatu-
ko du Behar-Zanako taldeak
Donibane Lohitzuneko Luze-
az Gazte taldekoen kontra.
Villabonako Errebote plazan.
Errebote partidu bikain bat
ikusteko aukera ederra, be-
raz.

ALEGIA�

AHTren inguruko
galdeketa egun
osoan zehar
Bihar,Alegian AHTri buruzko
galdeketa eguna izango da.
AHT proiektuari bai ala ez
erantzuna emateko aukera
izango da. 09:00etatik
20:30era bitarte izango da
erreferendumean parte har-
tzeko aukera. Bi lekutan boz-
ka daiteke: plazan bertan
edota Kikara Taberna ondo-
an. Botoa emateko garaian
dokumentazioa eraman be-
harko da gainean. «EHNAz
gain beste dokumentu txar-
telak ere» onartuko dituzte
galdeketan.

ESKUALDEKOAK�

Piperminak II Taldea.
Villabona.
Maialen, Irati eta Maialen.
Villabona.
Berrobiko Umeak. Berrobi.
Txantxoak. Tolosa.
Larraulgo Ikastola. Larraul.
Ixilezinak. Tolosa.
Klara Urteaga eta Irati
Sorondo. Tolosa
Ane eta Uxue Urruzola.
Villabona.
Mamutxo. Villabona.



SSaattuurr  EElleettaa
LLeehhiiaakkeettaarreenn
ffiinnaallaa,,  ggaauurr

NAIARA GARZIA

Gaur, 17:00etan, Lekunberriko
31 aretoan II. Satur Eleta Lehia-
ketaren finala izanen da. Fina-
laurrekoak egin eta gero, 23
izanen dira gaur lehiatuko di-
ren ikasleak eta hauetatik 12
Leitzakoak dira.

Aralar Musika Eskolak anto-
latzen duen lehiaketa honetan
lau maila ezberdin daude: ba-
karlariak, bikoteak, hirukoteak
eta laukoteak. Kategoria bakoi-
tzaren barruan lau maila dau-
de aldi berean, adinaren ara-
bera. Beraz, osotara, 16 sari ez-
berdin emango dituzte gaur
arratsaldean. Aitziber Lopete-
gik, Musika Eskolako irakasle
eta ikasketa buru denak, azal-

LEITZA�MUSIKA

Lekunberriko 31 aretoan izanen da 
eta 13 leitzarrek hartuko dute parte

Musika eskolako ikasleen kontzertua, Zineman. J. ASTIBIA

du duenez, «parte-hartzaile
guztiek oparitxo bat jasoko
dute, eta honetaz gain, gero sa-
riak banatuko ditugu». Katego-
ria bakoitzean lehenengo gel-
ditzen denak dirua jasoko du
(100-160 euro) eta hurrengo
urteko matrikula dohainik iza-
nen du. Bigarren eta hiruga-
rren gelditzen direnek, berriz,
matrikulan beherapen bat ja-
soko dute.

Lopetegik azaldu duen beza-
la, lehiaketa honen helburua
«ikasleen artean ikasketa bul-
tzatzea da. Urtean zehar zonal-
de bakoitzean kontzertu bat
egiten dugu eta lehiaketa ho-
nekin gainditze nahia sustatze-
ko beste elementu bat eskaini
nahi dugu».

Kultur Taldeak Ipuin Lehiaketa antolatu
du 16 urtetik gorako herritarrentzat

LEITZA�LITERATURA

Ipuinak apirilaren 20ra arte utzi ahalko dira Maimurren edo Astizen

ERREDAKZIOA

Leitzako Kultur Taldeak Ipuin
Lehiaketa antolatu du. Lehia-
ketan 16 urtetik gorako herri-
tarrek parte har dezakete eta
lanak Maimur edo Astiz liburu-
dendan utzi daitezke. Epea api-
rilaren 20ra arte luzatu dute.

Ipuin Lehiaketan parte har-
tuko duten testuak, apirilaren
28an antolatuko den ekitaldian
irakurriko dituzte. Bertan, ira-
bazlearen izena eta jasoko
duen saria emango dira jakite-
ra. Testuak liburutxo batean
kaleratu ostean liburuxka he-
rriko liburutegian egonen da.

Parte hartzeko betebeharrei

dagokienez, ipuinek euskaraz
idatzita egon behar dute, gaia
librea izango da eta originalak
eta argitaratu gabeak izango
dira. Ipuinaren luzera 2-4 orri
bitartekoa izango da. Orriak
DIN-A4 tamainakoak izango
dira, alde bakar batetik eta ma-
kinaz idatziak, eta lerro-tarte
bikoitza izango dute.

Lanaren 3 kopia aurkeztuko

dira gutunazal itxi batean. Gu-
tunazal horretan ez da egilea-
ren izena ipiniko, ezizen edo
lema baizik. Gutunazalaren ba-
rruan beste gutunazal bat sar-
tuko da, titulu edo lema berbe-
ra duelarik. Gutunazal honen
barruan egilearen datuak
adieraziko dira: izen-abizenak,
adina, helbidea eta telefono
zenbakia.

Herriko pilotari bat. N. GARZIA

Herriko neska-mutilak 3 txapelketatan
parte hartuko dute asteburuan

LEITZA�PILOTA

Nafar Jokoetan, GRAVN eta Antiguoko Txapelketetan ariko dira

N. GARZIA

Asteburu honetan herriko pilo-
talekuan partidarik jokatuko
ez den arren, Leitzako pilota-
riak 3 txapelketatan lehiatuko
dira, kanpoan: Nafar Jokoetan,
GRAVN Torneoan eta Antiguo-
ko Txapelketan.

Nafar Jokoei dagokienez,
gaur finalak jokatzen hasiko
dira herriko mutilak. Burlatan,
Anartz Olano eta Mikel Sagasti-
beltza Egues Zugarralde Aren
aurka lehiatuko dira eta Iker
Sagastibeltza eta Josu Zabale-
ta, San Migel Bren aurka.

Honetaz gain, gaur bertan
Aritz Sagastibeltzak Graun
Txapelketako norgehiagoka

batean parte hartuko du, Tolo-
san, eskuz banakako katego-
rian. Lehiaketa honen barruan

bihar, Amasan, Iera Agirre eta
Saioa Iraolak jokatuko dute 22
urtetik beherako emakumez-
koen gomazko paletan.

Frontoian arazoak zituzte-
nez, joan den ostiralean Jon
Jaunarenak Donostian, Anti-
guoko Txapelketaren barruan
jokatu beharreko partida ber-
tan behera utzi zuten eta bihar
jokatuko du.

Joan den asteburuan Nafar
Jokoen finlaurrekoak jokatu zi-
tuzten eta herriko pilotariek jo-
katutako hiru partidatatik bi
galdu zituzten, Iker Sagastibel-
tzak eta Josu Zabaletak Oteiza
de la Solanan jokatutako nor-
gehiagoka bi tantorengatik ira-
bazi baitzuten.



URTE ASKOAN
Oihane! 

Familikoen partetik.

URTE ASKOAN
Joseba Larreta Bereziartua

Latu (Amezketa). Gaur 20
urte. Zorionak etxekoen partetik.

AAGGEENNDDAA�

DEIALDIAK

Amezketa. Gazte Taldeak I.
miztoa lehiaketa antolatu
du, 19:00etan frontoian.
Ondoren, zahagi sagardoa.
23:00etan LPC eta Unsain
anaiak izango dira.
Ibarra. Piparmin Eguna:
11:30ean, Kedada plazan
eta familia argazkia;
12:00etan, poteoa,
dultzaineroekin; 14:30ean,
bazkaria Gaztetxean;
17:30ean, gazte olinpiadak
plazan; 20:30ean,
barrikotea eta bokatak
Gaztetxean eta 22:30ean
Gozategi; ondoren DJak.
Ibarra. Arri motozaleari
omenaldia Langostinok
antolatuta. 16:00etan moto
itzulia Cheyennetik abiatuta;
21:00etan, afaria Usabal
sagardotegian eta
00:00etan Pathetics
taldearen kontzertua Radical
Bikes aretoan.
Tolosa. Royal canal musika
taldearen emanaldia
Bonberenean 22:30ean.
Tolosa. Haur Kantari
Jaialdia izango da Leidor
aretoan 17:00etan.
Tolosa. Udaberri Dantzari
Taldearen 50. urtemugan,
Dantzari Txiki Eguna
Galdakao, Portugalete,
Gasteiz, Iruñea, Leitza,
Hendaia eta Udaberriko
dantzarien partaidetzarekin.
Egunez Alde Zaharrean eta
arratsaldean plaza Berrian.
Tolosa. 2. Musika Banden
Alardea. Sakana, Getaria,
Zumarraga eta Tolosakoek
hartuko dute parte.
18:30ean kalejira
Triangulotik eta 19:30ean
kontzertua plaza Zarrean.
Tolosa. Omargia talde
sahararra eta Mikel
Urdangarin eta Kirmen
Uribe Portukoplak lanarekin,
Zerkausian 22:00etan.

ZINEMA

Tolosa. Eutsi! filma
euskaraz (azpitituluak
gaztelaniaz) Leidor aretoan,
19:30ean eta 22:30ean.

GUARDIAKO FARMAZIAKK

Gaur
Lekunberri. Mendia, B. Aralar, 25.
112.
Tolosa. Etxebeste, J.M. Gernikako
arbola, 3. 943 651040.

�HITZAk ez du bere gain hartzen

egunkarian adierazitako esanen eta

iritzien erantzukizunik.

AAGGUURRRRAAKK�

Bretoiek eta tolosarrek elkarrekin burutu dituzte ekintza ugari. HITZA

BBrreettooiieekkiinn  hhaarrttuu--eemmaannaa
TOLOSA�Laskorain ikastolak truke ekimena egin du Bretainiako Diwan

eskolarekin; 44 neska-mutil astebete igarotzera etorri dira gurera

ERREDAKZIOA

Laskorain Ikastolaren
proiektuan «komunikazio
eta bizikidetza arloek du-

ten garrantziaren adierazga-
rri» da egunotan euren artean
izan diren lagun bretoiekin bu-
rutu duten truke ekimena.

Trukea Bretainiako Brest hi-
rian dagoen Diwan eskolako
gazteekin burutu dute, hain zu-
zen ere.Handik etorri dira Ikas-
tolako ikasleen etxeetan dau-
den 14 eta 15 urteko 44 neska-
mutilak.Familietan egingo dute
aste osoa eta Euskal Herria
ezagutzeaz gain bertako etxee-
tako ohiturak ezagutzeko auke-
ra ere izango dute. Hango eta
hemengo gazteen arteko erla-
zio hori da proiektu honek bila-
tzen duen helburuetako bat.

Hizkuntzari dagokionez, Di-
wan eskolak, euren lanean era-
kusten duten kalitatearengatik
ez ezik, klaseak bretoieraz
ematen dituztelako ere badira
ezagunak eta beraien ibilbide-
ak hemengo ikastolen historia-
rekin antzekotasun handia du.
Laskoraingoekin trukean ari
den Brest-eko eskola  bere in-
guruan bretoieraz erakusten
duen Bigarren Hezkuntzako
eskola bakarra denez inguru-

ko ikasleak hartzen ditu. Horie-
tako batzuk egunero 50 kilo-
metro baino gehiago egin be-
har izaten dituzte eskolara joa-
teko. Arduradunen esanetan,
«oso baldintza ezkorretan» ari
dira hizkuntza garatzeko lane-
an: «familietan ez da 
gurasoengandik seme-alaben-
gana hizkuntza transmisiorik
eman, baliabide gutxi dute eu-

ren hizkuntzan —telebistarik,
irratirik, egunkaririk ez dute
bretoieraz— eta bertako
gehiengoak ez du sinisten bre-
toierak frantsesaren edo beste
edozein hizkuntzaren komuni-
kazio balioa izan dezakeenik».

Hala ere, «ilusio handiz eta
itxaropentsu» daude, burutzen
ari diren lanak hainbat aurre-
rapauso ekarri dituelako. Di-

wan eskola hauek bestalde,
onespen handia dute baita, pe-
dagogia mailako esperientzia
berriengatik bai eta eskura-
tzen dituzten emaitza akademi-
ko onengatik ere.

Euskal Herria ezagutuz

Gazte hauek ekarri duten es-
kola-lana Euskal Herriaren
ezaugarriak biltzea da eta ho-
rretarako irteera sail bat anto-
latu zaie gure herriari buruzko
ezagutza ahalik eta zabalena
izan dezaten. Honela, kosta al-
dean Donostia, Hondarribia
eta Mundaka bisitatu dituzte
eta barne aldean Baztanera
ere joan dira. Bilbo eta Gerni-
kan ere izan dira, hemengo Ba-
kearen museoa ikusi nahi bai-
tute bereziki. Izan ere, Brest be-
rak ere pareko suntsiketa
jasan zuela Bigarren Mundu
Gerratean.

Apirilaren bigarren hama-
bostaldian joango dira Lasko-
raingo ikasleak Bretainia alde-
ra eta pareko ezagutza egiteko
aukera izango dute. Bien bitar-
tean, esperientzia guztiz inte-
resgarria izaten ari Laskorain
Ikastolako gazteentzat, baita
irakasleentzat ere, izan ere,
«bizi dugun hizkuntza erreali-
tatea beste ikuspegi batetik
ezagutzen eta baloratzen la-
guntzen baitigu eta ondorioz
harekiko kontzientzia pizten».

GAURKO 
EGURALDIA

goizez arratsaldez BIHARKO 
EGURALDIA

goizez arratsaldezberoena 88 hotzena 66 HITZA-KO BEZEROEN ARRETA ZENBAKIA

Gipuzkoako 
Foru 
Aldundia

ARGITARATZAILEA. Tolosa Herria Hedabideak S.L.
LEGE GORDAILUA. SS-0398-03
ZUZENDARIA. Noelia Lataburu
EGOITZA NAGUSIA. Araba etorbidea 5, atzea, Tolosa
TELEFONOA. 943 65 56 95 FAXA. 943 65 00 18
LEITZA. Herriko plaza 1. 687 410 118
E-POSTA. tolosaldean@tolosaldekohitza.info 
WEBGUNEA. www.tolosaldekohitza.info

TOLOSA HERRIA HEDABIDEAK S.L.KO KIDEAK:

‘HITZA’ LAGUNTZEN
DUTEN ERAKUNDEAK

udalak: Aduna, Albiztur, Alegia, Alkiza, Altzo, Amezketa, Anoeta, Areso,
Asteasu, Baliarrain, Belauntza, Berastegi, Berrobi, Elduain, Gaztelu, Ibarra,
Ikaztegieta, Irura, Leaburu, Leitza, Lizartza, Orexa, Tolosa, Villabona, Zizurkil 

eta Tolosaldeko eta 
Leitzaldeko 
77 gizarte eragilea Zuzendariordea. Iñigo Terradillos. Kudeatzailea. Jon Mujika. Publizitatea. 661 678818. tolosaldean_publi@tolosaldekohitza.info.

Tolosa. 687 410082 - 687 410033. tolosa@tolosaldekohitza.info. Villabona-Aizt. 687 410022. villabona-aiztondo@tolosaldekohitza.info.
Anoetaldea. 687 410022 anoetaldea@tolosaldekohitza.info. Ibarraldea. 687 410032. ibarraldea@tolosaldekohitza.info. 
Alegialdea. 687 410034. alegialdea@tolosaldekohitza.info. Leitzaldea. 687 410118. leitzaldea@tolosaldekohitza.info.

HITZA-K BAI EUSKARARI

(zalantzak argitzeko, harpidedun egiteko...) 990022  8822  0022  0011


